
Présentation générale du poème
Titre de la pièceAultre Chanson, par C. D. R.
Incipit non moderniséJe ne suis moins aymable

Présentation de l'exemplaire
Formatin-16
Imprimeur-libraireDu Gort, Robert
Date1554
Lien vers la notice du catalogue de la bibliothèque où est conservé
l'exemplairehttps://catalogue.bnf.fr/ark:/12148/cb393316955
Type de numérisationNumérisation totale

Transcription du poème
TexteJe ne suis moins aymable
Pour ne vouloir aymer,
{H3v}Mais je suis veritable
Qui est a estimer,
Le plaisir que l’on a d’un serviteur
Ne scauroit plus entrer dedans mon cueur.

Car j’ay esté laissée
D’un que je pensoys seur,
Par trop m’estre avancée
J’ay retardé mon heur
Helas il m’asseuroit un plus grand bien
Ne pouvoir esperer que d’estre mien.
Si fault que toute femme
Amour doyve sentir,
Heureuse tiens ma flame
Sans point m’en repentir,
Mais rien je n’aymeray que mon devoir
Pour tousjours avec moy honneur avoir.
Ce qui plus me tourmente
C’est qu’il me fault celer
Le bien qui me contente
Et le dissimuler
Fermand tousjours les yeulx de peur de voir
Celuy qui en m’aymant faict son debvoir.
Seroit elle moins belle
Pour ne vouloir aymer,
{H4r}Et aussi si cruelle
Que rien ne m’estimer :
L’on congnoit a mes yeulx l’affection
Je sens dedans mon coeur ma passion.
Je fuz si bien servie
A mon commencement,
Que je suis esbahie
D’ou vient ce changement :
J’ay trop congneu d’autres l’intention
Pour souffrir d’un trompeur l’affliction.
Plus il me faict congnoistre
Qu’il est sans fiction,
Moins je luy veulx permettre
User d’affection :
Mais j’ay peur qu’a la fin mon paovre coeur
Ne puisse de l’amour estre vainqueur.
Mauldicte soit la place
Ou me feites scavoir
Rien que ma bonne grace
Ne desiriez avoir :
O malheureux muable plus que vent
Gardez vous parler d’or-enavant.

Emplacement du poème
Rang dans le recueiln° 165
FoliotationH3r, H3v, H4r
Présentation typo-iconographiquePas d’illustration

